
	N 02/16.20/31606-2025

	    Նախագծի 3-րդ կետով որոշմանը հետադարձ ուժ տալու մասով կարգավորումը ծանրակշիռ հիմնավորման կարիք ունի՝ իրավակարգավորիչ նշանակություն ունենալու տեսանկյունից:

	  Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը (այսուհետ՝ ծրագիր)   նպատակաուղղված է գյուղատնտեսական հումքի մթերումների կազմակերպման և մթերված հումքի արժեքը կարճ ժամկետում գյուղացիական տնտեսություններին վճարման հարցում տնտեսավարողներին աջակցելուն։ Մյուս կողմից «Առևտրի և ծառայությունների մասին» օրենքի 9-րդ հոդվածի համաձայն ձեռք բերված գյուղատնտեսական արտադրանքի հաշվարկային փաստաթղթերով կամ պայմանագրով նախատեսված վճարումները կատարվում են ոչ ուշ, քան մատակարարի կողմից հաշվարկային փաստաթղթերի դուրսգրման, իսկ հաշվարկային փաստաթուղթ դուրս գրված չլինելու դեպքում՝ գյուղատնտեսական արտադրանքի մատակա-րարման պահից 30 օրացուցային օրվա ընթացքում։
  Ընթացիկ տարվա խաղողի մթերումներն սկսվել են սեպտեմբեր ամսից և մի շարք տնտեսավարողներ ծրագրից օգտվելու նպատակով արդեն իսկ դիմել են ֆինանսական կառույցներին։ Տեղեկացված լինելով, որ շրջանառության մեջ են դրվել ծրագրի շրջանակներում բյուջետային երաշխիքների տրամադրում նախատեսող Կառավարության որոշման նախագծերը՝ տնտեսավարողները ՖԿ-ներին են դիմել սեփական գրավով ապահովված չափը գերազանցող չափով վարկերի ստացման հայտեր, որոնք հաստատվել են կամ գտնվում են հաստատման փուլում։ ՖԿ-ները առաջին փուլով տրամադրում են հաստատված վարկերի միայն գրավով ապահովված մասի չափով միջոցներ, իսկ մնացած մասը՝ բյուջետային երաշխիքի տրամադրումից հետո։ 
Վերոգրյալից և մթերված խաղողի արժեքը կարճ ժամկետում խաղողագործներին վճարելու անհրաժեշտությունից ելնելով նախագծով նախատեսվում է, որ բյուջետային երաշխիքներ տրամադրվեն ծրագրի շրջանակներում 2025 թվականի սեպտեմբերի 1-ից մինչև 2025 թվականի դեկտեմբերի 30-ը տրամադրվող վարկերի համար։ 

	2․ Կենտրոնական բանկ 
	30.09.2025թ․

	
	N 15.1-07/872-25

	   1. Հաշվի առնելով այն հանգամանքը, որ «Բանկերի և բանկային գործունեության մասին» օրենքի իմաստով սահմանված՝ փոխկապակցված անձանց շրջանակը բավականին լայն է և պարունակում է սուբյեկտիվ դատողությունների հիման վրա որոշվող չափանիշներ, ուստի առաջարկում ենք «2025 թվականին խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Կառավարության որոշման նախագծի (այսուհետ՝ Նախագիծ) հավելվածի  12-րդ կետի 6-րդ ենթակետում վերը նշված դրույթին հղում անելու փոխարեն սահմանել փոխկապակցված անձանց հստակ շրջանակը, ինչպես նաև վերջիններիս վերաբերյալ ներկայացման ենթակա տեղեկությունների ցանկը:    	
     2. Նախագծի 2-րդ կետի 5-րդ ենթակետով սահմանվում է, որ բյուջետային երաշխիքների հիման վրա վճարման պահանջ կարող է ներկայացվել վարկի գծով 90 օր և ավելի ժամկետանց պարտավորությունների առկայության դեպքում՝ մինչև բյուջետային երաշխիքի ժամկետի լրանալը՝ 2028 թվականի հունվարի 15-ից հետո: Հաշվի առնելով, որ բյուջետային երաշխիքները տրամադրվելու են 2025 թվականի սեպտեմբերի 1-ից մինչև 2025 թվականի դեկտեմբերի 30-ը ընկած ժամանակահատվածում՝ 27 ամիս ժամկետով, կարող է ստեղծվել իրավիճակ, երբ ֆինանսական կազմակերպությունները երաշխիքի վճարման պահանջ կկարողանան ներկայացնել միայն 2028 թվականի հունվարի 15-ից հետո՝ երաշխիքով սահմանված ժամկետների ավարտից  հետո, իսկ որոշ դեպքերում այդ վարկերի ժամկետանց օրերի քանակը մինչև նշված ժամկետի լրանալը կարող է զգալիորեն գերազանցել 90 օրը: Հետևաբար, առաջարկում ենք վերանայել վճարման պահանջի ներկայացման ժամկետը՝ ներկայացված դիտարկումների համատեքստում:         
     3. Նախագծի հավելվածի  (այսուհետ՝ Հավելված) 2-րդ կետի 2-րդ ենթակետում նշվում է, որ «ունի դրական վարկային (վարկի համար դիմելու պահին նախորդող 12 ամիսների ընթացքում շահառուն և (կամ) իր հետ փոխկապակցված որևէ անձ չպետք է ունենա 90 օր և ավելի ժամկետով ժամկետանց վարկային պարտավորություն կամ «ոչ ստանդարտ» դասով դասակարգված վարկեր) պատմություն»: Հաշվի առնելով, որ ակտիվների դասակարգման չափանիշները, այդ թվում՝ «ոչ ստանդարտ» դասի սահմանվում են Հայաստանի Հանրապետության ֆինանսների նախարարի 2021 թվականի հունիսի 16-ի թիվ 2-Ն և Հայաստանի Հանրապետության կենտրոնական բանկի խորհրդի 2021 թվականի մարտի 30-ի թիվ 39-Ն համատեղ որոշմամբ (այսուհետ՝ Որոշում)՝ առաջարկում ենք հղում կատարել Որոշմանը:
      Ձեր ուշադրությունն ենք ցանկանում հրավիրել այն հանգամանքին, որ տրված կարգավորումից հստակ չէ արդյո՞ք այն դեպքում, երբ ակտիվի գծով առկա չէ 90 օր կամ ավելի ժամկետանցում, սակայն այլ հիմքերով այն դասակարգված է ավելի խիստ դասով, օրինակ՝ «կասկածելի», անձը կարող է համարվել ծրագրի շահառու:  
     4. Հաշվի առնելով, որ ֆինանսական կազմակերպության կողմից հատկացված վարկի գծով պարտավորությունների ծավալում արդեն իսկ ներառված է վարկի բյուջետային երաշխիքով ապահովված մասը, ուստի առաջարկում ենք  Հավելվածի 8-րդ կետը վերաձևակերպել հետևյալ կերպ. 							           
[bookmark: _Hlk210137960]   «8.Այն դեպքում, երբ 2025 թվականին տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ՖԿ-ի կողմից գրավադրված գույքի նկատմամբ իրականացվում է իրացման գործողություն, ապա գույքի իրացման արդյունքում առաջացող գումարն ուղղվում է ՖԿ-ի կողմից հատկացված վարկի գծով պարտավորությունների մարմանը, այդ թվում՝ վարկի բյուջետային երաշխիքով ապահովված մասի մարմանը:»:
[bookmark: _Hlk210138190]   5.  Հավելվածի 12-րդ կետի 1-ին ենթակետը առաջարկում ենք խմբագրել հետևյալ կերպ. «տեղեկանք ՖԿ-ից՝ վարկի չապահովված մասի և վարկի ապահովման միջոցի գնահատված շուկայական արժեքի վերաբերյալ»: Միևնույն ժամանակ 4-րդ ենթակետում առաջարկում ենք «ԱՌՔԱ վարկային բյուրոյից» բառերը փոխարինել «ԱՔՌԱ վարկային բյուրոյից» բառերով:
	1․ Չի ընդունվել։
Նույն ձևակերպումով բյուջետային երաշխիքներ են տրամադրվել 2021-ից 2024 թվականներին՝ Կառավարության 2021 թվականի հուլիսի 15-ի N 1168-Լ և 2023 թվականի սեպտեմբերի 7-ի N 1530-Լ որոշումների հիման վրա և փոխկապակցված անձանց շրջանակի վերաբերյալ սուբյեկտիվ դատողությունների հետ կապված խնդիրներ չեն առաջացել։



2․ Ընդունվել է։











3․ Չի ընդունվել։
Հաշվի առնելով, որ դրական վարկային պատմության վերաբերյալ չափանիշների  հստակ սահմանումը ավելի մատչելի է շահառուների համար, քան այլ իրավական ակտի հղում կատարելը։ 









4․ Ընդունվել է։









5․ Ընդունվել է։



	[bookmark: _Hlk210136550]3․ Արդարադատության նախարարություն 
	11.09.2025թ․

	
	N /27.3/40370-2025

	1) Նախագիծ 2-ով հաստատված Հավելվածի (այսուհետ՝ Հավելված) գլուխների համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
[bookmark: _Hlk208493466]2) Հավելվածի 2-րդ կետի 1-ին ենթակետում «մթերումների» բառն անհրաժեշտ է փոխարինել «մթերումների (գնումների)» բառերով, հիմք ընդունելով Նախագիծ 2-ի և Հավելվածի վերնագրերը։
[bookmark: _Hlk208493638]3) Հավելվածի 2-րդ կետի 2-րդ ենթակետում «կազմակերպություն» և Ձև 1-ում «կազմակերպության» բառերն առաջարկում ենք համապատասխանաբար փոխարինել «իրավաբանական անձ» բառերով, նկատի ունենալով Հայաստանի Հանրապետության կառավարության 2019 թվականի փետրվարի 28-ի N 201-Լ որոշման 18-րդ կետը, համաձայն որի՝ ծրագրի հիմնական նպատակը հանրապետության տարածքում գործող գյուղատնտեսական հումք մթերող իրավաբանական անձանց և անհատ ձեռնարկատերերին տրամադրվող նպատակային վարկերի տոկոսադրույքի սուբսիդավորման միջոցով վարկավորման մատչելիության մակարդակի բարձրացումն է:
4) Նախագիծ 2-ի 12-րդ կետի 3-րդ ենթակետում «։» վերջակետն անհրաժեշտ է փոխարինել «.»միջակետով։
5) Նախագծի 3-րդ կետում հստակեցման նպատակով առաջարկում ենք «դեկտեմբերի» բառից առաջ լրացնել «2025 թվականի» բառերը։
	1)  Ընդունվել է։






2) Ընդունվել է։


3) Ընդունվել է։







4) Ընդունվել է։

5) Ընդունվել է։


	4․ Ֆինանսների նախարարություն 
	11.09.2025թ․

	
	N 01/11-4/20146-2025

	«2025 թվականին խաղողի մթերումներ իրականացնող տնտեսավարողներին գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» կառավարության որոշման նախագծի (այսուհետ՝ Նախագիծ) հիմնավորման 3-րդ կետի 1-ին ենթակետով նշված է, որ «բյուջետային երաշխիքները տրամադրվում են Ծրագրի շրջանակներում խաղողի մթերումներ իրականացնող տնտեսավարողներին՝ 2025 թվականի սեպտեմբերի 1-ից մինչև 2025 թվականի դեկտեմբերի 30-ը տրամադրվող վարկերի համար, իսկ տրամադրվող բյուջետային երաշխիքի գումարը չպետք է գերազանցի ՖԿ-ի կողմից տրամադրվող վարկի գումարի 50%-ը, բայց ոչ ավելի, քան 2024 թվականին արտահանված արտադրանքի արժեքի չափը։»...:
Վերոգրյալի կապակցությամբ հայտնում ենք, որ նախագծում և հիմնավորման մեջ հստակեցված չէ խաղողի մթերումներ իրականացնող տնտեսվարողների հնարավոր քանակը (կամ շրջանակը), որոնք կարող են դիմել ծրագրի շրջանակում երաշխիք ստանալու համար։ Տրամադրվելիք բյուջետային երաշխիքի ընդհանուր ծավալը հասկանալու, ինչպես նաև երաշխիքի տրամադրման պարագայում ներքոնշյալ ֆիսկալ կանոններին համապատասխանությունը հասկանալու համար անհրաժեշտ է ներկայացնել ծրագրի հնարավոր շահառուների կանխատեսվող քանակը։
Նախագծի ընդունմամբ պետք է հաշվի առնվեն օրենսդրությամբ սահմանված հետևյալ ֆիսկալ կանոնները, մասնավորապես.
· Համաձայն «Պետական պարտքի մասին» ՀՀ օրենքի 23-րդ հոդվածի 4-րդ մասի. «Պետական երաշխիքի գումարը երաշխիքի ստացման համար դիմելու պահին չպետք է գերազանցի երաշխիք ստացողի ակտիվների 20 տոկոսը:»,
· Համաձայն «Պետական պարտքի մասին» ՀՀ օրենքի 23-րդ հոդվածի 9-րդ մասի. «Որոշակի պահի դրությամբ տրամադրված և չմարված պետական երաշխիքների հանրագումարը չպետք է գերազանցի նախորդ տարվա համախառն ներքին արդյունքի 20 տոկոսը:»,
· Համաձայն «Հայաստանի Հանրապետության բյուջետային համակարգի մասին» ՀՀ օրենքի 11-րդ հոդվածի 4-րդ մասի. «Տվյալ բյուջետային տարում երաշխավորվող պարտավորությունների ընդհանուր գումարը (բացառությամբ Հայաստանի Հանրապետության անունից կնքված միջազգային պայմանագրերով նախատեսված երաշխիքների) չի կարող գերազանցել նախորդ բյուջետային տարվա պետական բյուջեի հարկային եկամուտների 10 տոկոսը:»:
Բացի այդ, Նախագծի 2-րդ կետի 5-րդ ենթակետով նախատեսվում է սահմանել, որ բյուջետային երաշխիքների հիման վրա վճարման պահանջ կարող է ներկայացվել վարկի գծով 90 օր և ավելի ժամկետանց պարտավորությունների առկայության դեպքում՝ մինչև բյուջետային երաշխիքի ժամկետի լրանալը՝ 2028 թվականի հունվարի 15-ից հետո, իսկ 4-րդ ենթակետում նշված է, որ խաղողի վերամշակման գործունեություն իրականացնող յուրաքանչյուր շահառուին խաղողի մթերումների (գնումների) համար բյուջետային երաշխիքները տրամադրվում են առավելագույնը մինչև քսանյոթ ամիս մարման ժամկետով:
Հարկ է նկատել, որ բյուջետային երաշխիքը, օրինակ, 2025 թվականի հոկտեմբերի 1-ին թողարկվելու դեպքում գործելու է մինչև 2028 թվականի հունվարի 1-ը (հաջորդող աշխատանքային օրը), իսկ Նախագծում առկա կարգավորմամբ ստացվում է, որ բյուջետային երաշխիքի հիման վրա վճարման պահանջ կարող է ներկայացվել 2028 թվականի հունվարի 15-ից հետո: Նման պայմաններում երաշխիքով պահանջ ներկայացնելը կդառնա անհնարին, ուստի առաջարկում ենք վերանայել Նախագծի 2-րդ կետի 5-րդ ենթակետում նշված «2028 թվականի հունվարի 15-ից հետո» ժամկետը: 
	









Ընդունվել է։






Ընդունվել է։















Ընդունվել է։


	5․ Տարածքային կառավարման և ենթակառուցվածքների նախարարություն 
	05.09.2025թ․

	
	N ԴԽ/15.3/30611-2025

	Առաջարկություններ չկան։
	

	6․ Պետական եկամուտների կոմիտե
	08.09.2025թ․

	
	N 01/3-3/55007-2025

	Առաջարկություններ չկան։
	



